
I whakaputaina tēnei pukapuka e Te Kura Māori o Porirua i te tau 2021.
Ko Whaea Juanita te ētita.
Kaitā i te uhi - Hakaraia Ngatoro, Tau 13.
Nā Kaaterina Kerekere te mahi hoahoa.

Te Kura Māori o Porirua  •  392 Warspite Ave  •  Waitangirua  •  Porirua
Waea: (04) 235 9617  •  Waea Whakaahua: (04) 235 9156

Nā                    tēnei pukapuka. 
(Tuhia tō ingoa)

Āku mahi pārekareka:

Ka puta au i te kura ka ...

Akomanga:

Kaiako:

Ōku tino hoa:

Ingoa mōkai:

Tau:    

Pakeketanga:

he mihi

Kei ngā manawa whenua o te kī, ngā putunga o te kupu, ngā kai whakarāwai i te kōrero, koutou kua tāoro 
kinotia nei e Whiro-ki-te-Pō, haere, haere, whakangaro atu rā.  Āpiti mai ki a tātou te hunga ora, e hono nei 
i a tātou i raro i ngā mātāpono o tō tātou kura, tēnā anō rā tātou.

Nau mai ki tēnei kākahu kua whatua e ngā ringa tango otaota o Te Kura Māori o Porirua i tēnei tau ngahuru hou.  I tīmata mātou i 
te manahua o te kupu ki a Io, ki a Ranginui rāua ko Papatuanuku, kia hua mai ko tamariki tahito kī, tahito kōrero, tahito wānanga.  
Mai i ēnei kōrero tukuiho ka whatua te wāhanga tuatahi me ōna painga katoa.  Koinei te tīmatanga hou o ngā kākano pīkarikari e 
pīrere ana kia tipu, kia hua, kia kapi te wao o tō tātou kura e ō rātou reo ketekete.
 
Ko te kahu nei i whatua mai i ngā kura o taukī, o tauāki, o akiaki mai i a koroheke mā, mai i a ruruhi mā hei kāinga taupua mō ā 
tātou tamariki.  Nā rātou ka puta te 20 tau, 21 whakatipuranga e karanga ana a Te Kura Māori o Porirua hei kāinga taupua mō tātou.

Nō reira e aku nui, e aku rahi, koinei te ruirui o ngā parirau o te reo Māori e ā tātou tamariki kia manahua ai te kawa o Io i tēnei tau.  
Tahuti mai ki te wao o tō tātou kura e!

Manahua, manahua
Manahua te tapu o Matua te Kore
Manahua te tapu o Matua te Pō
Manahua te tapu o Matua te Ao

Manahua te tapu o Matua te Hawa
Manahua te tapu o Matua te Iki e

Manahua, manahua

Manahua te tapu o tahito kī
Manahua te tapu o tahito kōrero
Manahua te tapu o tahito wānanga 
Manahua te tapu o tahito ngāwari
Manahua te tapu o tahito hou
Manahua te tapu o tahito mārangaranga
Manahua te tapu o tahito e 1 

E taku kura me pēwhea rā ahau e tuku i āku whakamoemiti ki a koe.  Kua roa 
nei tāua e nanaiore ana kia whai i te Ara a Tāwhaki hei ara hauora, hei ara 
mātauranga.   Kua puritia te aka matua, kua tōtika ō tāua whakaaro, kua tupu te 
arohanui o tētehi ki tētehi.

E te pou whirinaki o te Māra nui o Te Awhinanui mei kore ake a pēperekōu mā i 
whakaako kia mānga, kia ngaungau te kupu kōrero hei kai tanuku mō ngā pīpī 
paopao.  Ahakoa kei te tokoiti haere ngā mōrehu e ora tonu ana ngā akoranga o 
mua, mataamua ake ko te tamaiti ao i te pō, pō i te ao.  

E hika, rere noa ngā tau rua tekau e tautiaki ana tāua i tēnei wao mātauranga hei 
ahuru mōwai mō ngā manu i tau nei.  Ahakoa manu taiko, manu tīoriori, manu 
moana, ngā manu nō uta rānei, maringanui tāua i te rahi o ngā rāngai i tau ai, kia 
hākari ki te kai a te rangatira. Ko te manu e kai ana i te miro nōnā te ngahere, ko 
te manu e kai ana i te mātauranga nōnā te ao e ngā manu raukura ko koutou tērā 
e heke ana i te tēpu o mātauranga e rere ki ngā tāpuhipuhitanga o angitu, rere 
tōtika, rere pai, rere runga rawa rā e. Ki ngā whānau, ngā mātua me kī ki a Ngāti 
Whakapono ki tō tātou kaupapa e kore te puna o mihi e maroke i te rā.  Nā ōu 
tamariki mokopuna tō tātou kura i whakakanohi ki ngā tai e whā o te motu, tae 
noa ki te Moananui-ā-Kiwa, ki Rangiātea tonu.

HE MIHI

  1 Nā Whāea Tii o Te Ahorangi tēnei karakia i whakatō ki Te Kura Māori o Porirua.

nā te Tumuaki

E te Waka Tapu o Te Hau o Matariki me tuohu tāua ki ngā ringa raupā nā 
rātou i whakaringaringa, i whakawaewae i ngā mātāpono i whakaritehia 
e Koro Waiariki mā. Rite tonu te taenga mai a ngā Kaimahi ia te rā, ia te 
marama, ia te tau kia ponitaka, kia whakaweawe, kia poipoi a tātou tamariki 
mokopuna i runga i te ngākau tōtika. Kāore e arikarika ana ngā oha nui, ngā 
whakaaro nui ki tēnei hunga ā tāua.  

E taku Piki Kotuku ko tāua tērā e matapopore ana i ngā mātāpono o tō tāua 
kura, kua niwha te ngākau ki te whakaaro he kura te tangata.  E kāti, kua tae 
te wā māku kia heke ki raro, kua ea ōku wawata, kua ea tāku mahi mōu.  Āe 
e hae ana tōku ngākau, heoi e hari anō mōu hei ākuanei ka kite he ara hou 
hei ara kawe i a koe ki taumata kē, ki ao kē.  Kia kaha, kia māia.

E kore te aroha e motukia, kua here tahi tāua ko tō manawa, ko tōku manawa 
e patuki tonu nei.  Heoi kāti au konei.

HE MIHI - TAU 8

Nei rā ngā mihi ki a koutou katoa i poipoi nei i a mātou.  
Ko te aroha tēnei e titikaha nei. He aroha whakatō ki ngā 
Pakiaka, kia tipu ko ngā Pihipihi, kia piko ko ngā Māhuri. Te 
Kura Māori o Porirua e mihi atu nei, e karanga atu nei.
 
E aku pou whirinaki, koutou ngā hapai-ō kua whaowhia te 
whakapono. 
 
E ngā pīpī e paopao nei, e kore ā muri e hokia. Kia mau tō 
ringa ki te aka matua, kia tū rangatira koe ā taua wā, āmine.
 
Ko te aroha tēnei e titikaha nei. He aroha whakatō ki ngā 
Pakiaka, kia tipu ko ngā Pihipihi, kia piko ko ngā Māhuri. Te 
Kura Māori o Porirua e mihi atu nei, e karanga atu nei.
 
Nā ngā Tau 8, 2021

Piki ake, kake ake ki te toi huarewa, te Ara a Tāwhaki e
Ko te aka matua kia mau, kei riro hawahawa ki tāepa e
Tokotoko a rangi tokotoko kia rangi e
Tāku ararā, hī, tāku ararā
Kia whitawhita te hirikapo, kia tū matawhāiti, tū matawhānui
Tū mātātahi ki maunga teitei
Hī, au au auē hā, hī

He mihi - Tau 13
E taku iwi taikaha, e taku iwi rangatira, e taku kura e! Koutou te 
tini mata o tua kua pae atu ki paerau, me pewhea rā te kurupena i 
te rau aroha mō koutou? Inā rā, ko koutou ērā i heke tōtā, i heke 
toto ai kia puta ēnei ihu. Ka hoki nei a rau mahara ki ērā tūtakinga 
whakakoakoa, whakamenemene, whakatangitangi, ana nā, ka pā nei 
te mahana ki te poho. Okioki atu koutou o te pō, nei mātau ka haku 
ki te uma o Hinetītama, e autā ana ki ngā pā rahi o te ao.

Nei rā te aumihi matakuikui ki a koutou Whaea mā, Matua mā, Kui mā, Koro mā. 
Kua manahua mai ngā reka o te ao ki a mātau hei kai, ā, ka whakarite nei ki te rere 
ki ngā hau a Tāwhirimātea, ki ngā wai karekare o Tangaoa, ka puta nei ki te tatau o 
Hineraukatauri o te rerehua. I noho nei mātau ki ō koutou rekereke kai ai i ngā kai 
mānga o te ako, o te wheako, o te tikanga. Nā, ka wehe nei mātau i ō koutou taha, kai 
ai i te kai māro hei kai mānga ka whakahoki mai anō. E kore nei e ea a mihi i te kupu 
noa, hoi ka horo tonu a kupu, a roimata ki a koutou hei waipuna aroha whakatō anō i te 
purapura kia kai ai a nohinohi mā.

E aku waka pītau whakareia, e aku manu wāwāhi ngaru, koutou te hunga ka hiki nei i 
ā mātau pā rahi. Hikina te rau, hikina te kawa nō Tū, nō Rōngo kia mau tō ngākau ki a 
Rongomatāne arā ia te hua nui o te kawa. Koutou te hunga teina, ka kuhu nei i te kahu 
tuakana hei amo i ngā kawenga o amorangi mā. Takahia te ara a Tāwhaki, ā, kia mau ki 
te aka matua. I tika ai ā mātau mahi nā tō koutou whakatenatena, whakataratara, me te 
whakakatakata. Ka nui nei te aumihi o aroha ki a koutou e ngā rangatira, kaua noa iho o 
āpōpō, hoi o nāia tonu nei anō hoki.

Kāti, kei taku kura. Kei te kura i tauawhi, i tāwharau, i amorangi, i amokapua, i amo nei i 
ā mātau mahi hianga. Ki a koe rā e taku kura, te awe e kore rawa e motukia, e te kāinga 
o tahi, o rua, o tini, o mano. Ka wehe nei mātau i a koe, e kore te aroha nui e mimiti, e 
kore ngā kakara e warewaretia. Mo nāia noa iho nei tāua ka tawhiti, hei kō tata nei ka 
tūtaki anō, ki rongo ai mātau i ngā hau pure, i ngā hau o manahua. Ka manahua nei ko 
te pua i whakatōkia i ērā tau kua pahure, arā, ko te pua tērā kua puawai, kua renarena, 
kua whitawhita.

Tēnei te ara ka eke, tēnei te ara ka kake, tēnei te iti o ngā Tau 13 o 2021 ka maioha, ka 
mihi, ka tangi, ka haku. Hei tua rā anō tahuti mai anō ai mātau ki wao o tō tātau kura.

I te wiki tuaono o te wāhanga tuatahi, arā te 10-12 o Maehe, i haere a Poumua ki te hopuni o El Rancho ki Waikanae.  He noho tuakana teina tēnei, ā, he wā ki te whakawhanaunga atu ki ngā ākonga tau 6 kātahi ka kuhu mai ki roto o Poumua.  He wā anō kia whai wāhi atu ngā tau 8 ki te tū hei tuakana mō Poumua ki waho atu i te akomanga. He wā anō hoki kia whai pūkenga ki waho atu i te akomanga, otirā me ngā momo hei mahi kāore i kaha mahi ki roto i te taone.
Ko tētehi mea pai, i kaha kowhete ngā kaiako ki ngā kōtiro i te nuinga o te wā, ā, ko ngā tama ēnā e whanga ana ki ngā kōtiro.  

Ko tētehi mea kāore i te pai i whakakore te kaunihera i te hei mahi Tubing, ā, kotahi anake te rōpū i whai wā ki tēnā mahi.

Hopuni - Poumua

9

te tau a Hopuni
Te Pai o Paekākākriki, 

10

Ko Tangaroa kiokio ki runga
Ko Tangaroa ki tai

Ko Paekākāriki uta hei manea hopuni mō 
Te Puāwaitanga e tōiti ana i te takahanga 
tapuwae o Te Peehi Kupe mā i ō rātou wā.
Hōmiromiro ana te reo whakatairanga i 
te hihiri, te mahara me te wānanga o te 

hopuni o Te Puāwaitanga.
Moe tēneti
Nā, ko te mea nei i whakarerekē i tēnei hopuni ki ērā atu o ngā haerenga ko te moe ki ngā tēneti.  He mea hou tēnei mō te kura.  Ahakoa kua hopuni mātou i ngā tau o mua, koinei te wā tuatahi kua kore mātou e moe ki rō whare.

Eke pahikara
I Paekākāriki mātou o Te Puāwaitanga i eke pahikara ki ngā tihi o puke nui, o puke roa, 
o puke uaua te eke.  Haramai te hēmanawa, haramai tētehi āhua, haramai te rēhikō e.

Haerenga ki tātahi 
Tarahati ki uta, hīteki ki tai, koia ka kapo ake i tēnei ngohe o Tangaroa te hihiri, o Tangaroa 
te mahara, o Tangaroa te ngahau ki tātahi.  Ko te whakapakari te mahi, ko te mahi tahi 
te mahi, ka mutu, ko te whakawhanaungatanga o ngā teina me ngā tuākana i roto i te 
ara pai ki ngā wai pūngarungaru o Paekākāriki.

Te Puāwaitanga Mana KātuareheHe iho pūmanawa ki uta, he iho pūmanawa ki tai, he iho pūmanawa nō Te Puāwaitanga mō te kaupapa i tū i te takahanga mai o te marama ki te hopuni nei.  Ko taua kaupapa ko Te Puāwaitanga Mana Kātuarehe (Got Talent).  Kei ngā manu kororī me ngā manu kororā, nā koutou te hihiri o ngā whakaaro kia ngahau tahi, kia kata tahi, kia manahau tahi i tēnā tira me āna mahi, i tēnā i tāna, nō iho pūmanawa atua koutou.

He rēhi mīharo 
Pupū ake te hihiri ki ngā wero kua takatū ai ngā kaimāhita ki te rēhi mīharo nei, te wehi nā o te hunga 
wharekura tuakana mai, teina mai, ki te whakawhanaunga e whai ake.  Ka kōpanatia ngā ākonga ki 
ngā uepū e rima, ā, ka tūātia ki ngā tūtohu o Ngāti Toa whenua, ko Whitireia, ko Rangituhi, ko Te 
Mana o Kupe, ko Tangi Te Keo, ko Kapiti.  Parahutihuti ana te haere ki te mahere e here nei te rīpene 
ki ngā pona hei mātaitanga i te mahi tahi.  Horohoro te tere ki runga pahikara, uiui te whai i ngā 
tohutohu ki runga pepa, ā, ka tau ki tātahi e paheko nei ngā tira ki te wero o te hauora.

Tūrama arotahi 
Taka āhuareka ana ngā rongo ā-roto o Te Puāwaitanga ki te tākaro i tēnei kēmu tūrama, nā te 
mātanga o ngā tauira ki te huna ki wī, ki wā o te whenua o Paekākāriki.  Kite ana mātou i ētahi o ngā 
tauira e piki rākau teitei ana, e huna hoki ana ki raro motokā.
Harikoa ana te ngākau i te kitenga i ō mātou teina e whakangahau ana ki waenga i a rātou anō.

Nā ngā Tau 13 - 2021 11

Ngā Haerenga 
- Puna Tapoi

Te Haerenga ki te Motu o Mana
I te Rāmere 9 o Paengawhāwhā i haere mātou o Te Puna Tāpoi ki  
Te Motu o Mana, ki te ako i te hītori o Ngāti Toa Rangatira, me tō rātou  
hononga ki te moutere nei.

Ko ētahi mea pai i kite ahau ki te motu, ko te wūruheti mai i ngā rā o mua, me te pou i whakairotia e Matua Nathan 
me āna tauira.

Ko tōku tino wāhanga o te haerenga ko te hīkoi ki te tihi o te motu, me te kai i ngā pihikete reka, nā ngā Kaitiaki, 
Kanorau Koiora o te motu nei a Nick Fisentzidis me tōna hoa rangatira a Genevieve Spargo i tunu mā mātou te rōpū.  
Tēnā rā kōrua.  He namunamua ngā pihikete!

Nā Maia-Rose Stewart-Ariu.

Tū Mai Rā e te Motu o Mana
I te Rāmere 9 o Paengawhāwhā i haere Te Puna Tapoi ki Te Motu o Mana, kia ako ai i ētahi pakiwaitara e pā ana 
ki te motu nei, me te hītori o Ngāti Toa Rangatira.

Ko ētahi o ngā mea i kite ahau ki runga i te motu, ko ētahi moko, ko ētahi pūkeko, he pou hoki nā Matua Nathan 
i whakairotia me ētahi o āna pia whakaiaro.   I kite ahau he Wūruheti i whakamahi ngā tangata i ngā rā o mua, 
me te wahi i noho motuhake i tētahi whare tūrama i ngā rā o mua.

Ko tōku tino wāhanga o te haerenga ki Mana ko te hīkoi ki te tihi o te motu me te kite i te 
ataahua o te whenua.  I pūpuri hoki ahau i tētahi puna moko hoki ki āku ringa, ā, i kai hoki i ētahi pihiketa reka 
rawa nā Genevieve Spargo me tōna taitamaiti a Theo i tunu.  Ka noho rātou ki te motu nei hei kaitikai whenua 
mō Te Papa Atawhai.  He tino makue ngā pihikete.

He mihi kore mutunga tēnei ki a Matua Nathan Rei rāua ko Whāea Reina Solomon i tā rāua taenga mai ki tō 
mātou taha ki te taki i tō mātou haerenga, me te whakaatu i ētahi mea ki runga i te motu nei.

Nā Shyanne Savage.

“Ko te reo kia tika, ko te reo kia rere, ko te reo kia Māori”

I te Rāapa te 10 o Poutūterangi i tae mai tētahi tangata ko Pera Barrett tōna ingoa.  Ko ia te 
kaiwhakahaere o te kamupene Shoebox Xmas.

Ko tana mahi he rekoata i tā māua ko Madeline reo mō ngā wāhi Māori, ngā ingoa Māori tūturu i ngā 
wā o mua ki Te Whanganui-a-Tara nei.   Tata atu ki te 100 ngā ingoa i kōrerotia, i hopungia i taua rangi.  
Kāore māua ko Madeline i te mōhio ki te maha o ngā ingoa nei, me ngā wāhi tawhito rawa hoki.  

He whakaaro tēnei nō Pera Barrett te haere mai ki tō tātou kura ki Te Kura Māori o Porirua kia 
whakarongo ki te reo o ngā rangatahi Māori.  Ko tōiri ai ō māua nei reo ki tōna taupānga o Shoebox 
Xmas, heoi, ki tētahi wāhanga o te taupānga nei he mea whakarongo, he mea āwhina i te hunga e ako 
tonu ana i te reo Māori, me te hiahia o tēnei hunga kia rongo pai i te whakahua tika mai o ngā kupu 
kōrero.   

Ko tētahi mea pai o tēnei wheako ki ahau, ki tō Pera Barrett taha, ko te ako i te maha o ngā wāhi hou, 
ngā ingoa tawhito hoki ki te rohe nei o Te Whanganui-a-Tara.  

Nā Merania Solomon, Tau 10.

Te Rekoata reo ki tō Matua Pera Barrett taha.

13

Te Pō Penapena Putea
I te 11 o Poutūterangi i whakahaerehia e mātou o te puna Tapoi i tētahi rautaki kohikohi 
putea, ā, i puta mai te whakatau kia takatū ai tētahi pō kiriata.  I ōhio manomano 
mātou i ngā momo kai, me ngā āhuatanga katoa kia whakatūtuki i a mātou tēnei 
whāinga i mua i a mātou.

Tuatahi i whakatau mātou i ngā mahi a ia tangata. Nāku te mihi tuatahi o te pō 
hei whakatuwhera ake i tō mātou kaupapa o te pō, i tuku.  Nā Maia-Rose rāua ko 
Natahliana ngā tīkiti i kohikohi, i tuku atu rānei ki ngā tāngata.   Nā Merania i tūpore i 
te manuhiri matua, arā a Whaea Patricia Grace me tōna whānau kia whai āhurutanga 
rātou i te katoa o te pō.  Ka mutu, ka riro mā te rōpū katoa te tūkanga manaaki i te tini 
ngerongero ka tae mai i runga i te karanga o te pō kohikohi pūtea nei ki te taha o Whāea 
Patricia Grace.  Ko ētahi atu kawenga i whai i taua pō ko te mihi ki te hunga i kuhu mai 
ki te whare pikitia me te tuku i ngā pēke kai ki ia o ngā manuhiri.   

Ahakoa te iti, te rahi rānei o te mahi i taua pō, i mahi tahi mātou i raro i te whakaaro 
kotahi me te mahi tuākana teina.  

Nā Tiahorangi Keepa, Tau 10.

Waka Ama
ā-Motu

Tākiri mai ko te ata, ka oho ake kia tae atu ki Te Kura Māori o Porirua i te 7:30am mō te haere atu ki roto o Ngā pūmanawa e Waru o Te Arawa mō 
ngā whakataetae Waka Ama ā-Motu mō ngā Kura Tuarua 2021. I wehe mātou i te kura i te 8:30am, ka haere mā raro kia tae atu ki Tūrangi.  I reira 
ka whakarite mātou mō tā mātou ekenga ki runga o Ruamatā ki roto o Ngāti Uenukukopako.

Tū mai rā te maunga o Whakapoungākau heke iho ai ki te koawa o Waingaehe.  Ko Uenukukōpako te whare tupuna.  Nā Taoitekura mātou i 
manaaki. Noho ora mai mātou o Te Kura Māori o Porirua ki reira, mahi whakawhanaungatanga mātou ki a mātou, te whakakata hoki i a mātou anō. 
I kai mātou i ia pō, i ia ata, ki roto i te wharekai e kiia nei  ko Taoitekura.  Ko ngā kai mōkarakara i whakakī i ō mātou puku mō te rangi roa i mua i a 
mātou. I te pō whakamutunga i whakatūhia he pō mīharo mō ngā kaihoe katoa. I waiata, i kanikani, i whakaari ia rōpu, ā, me te whai piro anō mō 
tā mātou tū. Whaimuri i tēna i tū he wāhanga, kia hoatu i ngā taonga hirahira mō ia rōpū. I whiwhi i a Jenifer te kaihoe kua tipu i roto o te waka 
ama. I whiwhi i a Hakaraia te taonga Tino Kaihoe ā-tīma. I whiwhi i a Hoani te kaihoe o te tau. I tino rawe tā mātou noho ki Ruamatā.

I te Rātū 23 o Maehe i tae atu te tira hoe ki te whakataetae Waka Ama ā-mōtu mō ngā Kura Tuarua 2021 ki Tikitapu. Te maha o ngā kura i tae atu ki 
reira ki te whakataetae. I mua tonu i te tīmatanga o ngā rēhi i whakarite ngā kura i ō rātou tēneti. Kātahi ka pōwhirihia mātou e te hunga tangata 
whenua o Te Arawa ki runga i a Tikitapu, ā, he wāhi hoki hei whakahoki i te taonga Putu Mihaka nā mātou o te kura i whakawhiwhia i te tau 2019.  

I muri atu i te pōwhiri, i tīmata ngā rēhi W12, otirā ngā rēhi W1. I hoe a Te Ohomairangi Putiputi, rātou ko Hoani, ko Jean-Marie i roto i ngā rēhi 
W1 hei māngai mō te kura. Mō te W12 i hoe te nuinga o mātou, engari e 2 noa iho ngā tīma i hoe. I te mutunga rā i whakakotahi ngā kura kia toha 
atu i ngā taonga o te rā ki ngā toa i mutu tuatoru, i mutu tuarua, me rātou i toa.

I te Rāapa i tīmata ngā rēhi hītī, W6 500m, otirā te 250m. Ko ngā tīma i rēhi tuatahi ko ngā tīma o ngā kohine, arā a Kuranui, a Rehutai me Hukatai. 
Whai atu ko ngā tama o Rangituhi, o Whitireia, ā, mutu ana ki Te Mana o Kupe. 

I muri tonu i ngā rēhi 500m i tīmata ngā rēhi 250m. I taua wā tonu i ōrite te raupapatanga o ngā tīma mai i a Kuranui ki Te Mana o Kupe. Ko ngā 
tino whāinga mō mātou katoa kia takatū, kia tae atu ki ngā keti ā-rōpu i ngā wā tika, kia whakapau kaha hoki i roto i ngā rēhi.

I te Rāpare i tīmata ngā whiringa whāiti mō ngā rēhi W6 500m me te 250m.  Koinei te rangi i whakaputa te ihiihi me te 
wanawana o mātou katoa o te kura, otirā ngā kura katoa i tae atu.  E toru ngā whiringa whāiti i tēnei rā, mō te oko, te pereti 
me te kapu.  Ko tō mātou whāinga ko te waiho i tō mātou katoa ki te wai. I tino hīkaka te wairua ki te kite i ō mātou tima e 
whakapau kaha ana, e hoe tahi ana kia eke ki taumata kē atu.

I te rangi whakamutunga i tīmata ngā rēhi whiringa toa. I rēhi te nuinga o ō mātou tīma atu i ngā tīma e rua o ngā tama J16. 
I toa i te tīma Te Mana o Kupe te mētara hiriwā mō te rēhi tama J19, W6 500m.  Ahakoa pae tū, pae hinga ko te mea nui i 
whakapau kaha mātou i roto i ō mātou rēhi katoa. 

Hei te tau titoki, Te Kura Māori o Porirua, ki te hoe kia eke panuku.

Kaukau ki te hopuni, 
ki Waikanae

I te 9 o Poutūterangi 2021, i kaukau a Poumua kia whai pūtea mō tō mātou hopuni.  
Ko te tikanga, me kaukau mātou i ngā roanga o te waipuna nui (25 mita) rānei ka 
hikoi ki te ara awa tere.  E 39 km te tawhiti atu mai i te kura ki El Rancho ki Waikanae 
nō reira i te wā Pāngarau i tatauria mātou e hia ngā roanga o te waipuna me kaukau 
mātou kia rite ki te 39km.  39km = 39000m, whakawehe ki te 25m = 1560 roanga o 
te waipuna.

Ko te whāinga kia kaukau nui ake i te 10 o ngā roanga o te waipuna mō ia tamaiti.  
Ko te nuinga o mātou i kaukau kia 20 o ngā roanga, i hīkoi i te 20 o ngā roanga o te 
waipuna rānei. I kaukau a Te Maiohi i te 80 o ngā roanga o te waipuna. 71 ngā tamariki 
o Poumua i kaukau i tēnei rā. Miharo katoa ngā kaiako i te maha o ngā kiromita i kauria 
e mātou. I tino tutuki mātou i tō mātou whāinga, arā te tae ā-kaukau ki El Rancho, ki 
Waikanae.

Nā Precious Eketone rāua ko Karma Penny, Tau 8.

ki a Whaea Pare rāua ko Pāpā Charlie
Te Ra Maioha

_

I hoatu mātou i ngā pikitia me ngā taonga ki a Whaea Pare rāua ko Papa Charlie. I mahi kapa haka mātou nā te mea 
he whakahirahira rāua. He pai te waiata “He Kākano Ahau”. I whakaahuahia mātou ki te taha o Whaea Pare rāua ko 
Papa Charlie.
Nā Tūhirahira, Nixon, Poppy me Jessie-Lee

I waiata a Poutokomanawa ki a Pāpā Charlie rāua ko Whaea Pare.  I waiata mātou i ngā waiata i akongia e mātou, 
ko Me He Manurere me Tūtarakauika.  Ko te painga  o Whaea Pare he ngākau māhaki tōnu.  He tino rawe ia ki te 
whakaako i a mātou.  E aroha nui ana mātou ki a Whaea Pare, ko te tūmanako i tino pai tōna tau. Ko te tino painga o 
Pāpā Charlie, he kaha ia ki te tiaki i tō mātou kura, he ngākau māhaki anō hoki tōna.  He tino pai ki a mātou te awhi 
i a Pāpā Charlie i ia rā.  He mihi nui tēnei ki a kōrua mō tā kōrua tiaki, i tā kōrua awhi i tō mātou kura i te wā i konei 
kōrua.  E kore e mutu ngā mihi ki a kōrua.
Nā Nivalei Rangitakatu

I te 26 o Pepuere i whakanuia a Whaea Pare rāua ko Pāpā Charlie e mātou o te kura nei.  I tū te hui whakanui ki te 
pātītī ki mua i Poutuarongo ki te kura nei. I tae mai a Whaea Pare rāua ko Pāpā Charlie me tō rāua whānau. Kua 
rītaia rāua, ā, kua noho tūturu ki te rōpū whakaruruhau inaiānei. He pai te rā maioha ki a mātou o Poumua nā te 
mea i whakanui mātou i a rāua, ā, i waiho te katoa o te rā mō rāua.  I harikoa nā te mea i whai wā rāua ki te hoki mai 
ki te noho ki waenga i a mātou o te kura. Kei whea mai te pai o tēnā rā maioha.
Nā mātou o Poumua

Ka wani kē taku haere ki Te Whare Tapere o Te Rauparaha ki te kite atu i ngā huihuinga pakihi, ūmanga 
hoki e whāia nei ana e te hunga wāhine.   Nā Partners Porirua tēnei kaupapa i whakatū me te hiahia 
kia whakawhānui ake te mōhiohio ki te momo o ngā mahi ka pōhēhē tonu ai mā ngā tāne kē aua mahi.  
I reira te maha o ngā ūmanga rerekē - he wāhine te katoa o ngā kaimahi i reira, ā, ko rātou rānei ngā 
rangatira o aua mahi.  

I haerēre haere ki ngā tepu ki te urupounamu atu, ki te kite atu hoki i ngā mahi rerekē a tēnā tēpū, 
a tēnā tēpū.  I reira ngā tūmomo kaimahi nō Higgins, nō te Kaunihera o Porirua, ko ngā Kaihoahoa 
whare, ko ngā kaimahi hiko, te hanga whare, ko ngā kaipeita whare me ngā kaitiaki taiao. 

Ko te mea mīharo ki ahau ko te kite atu i ngā wāhine rerekē, rangatahi mai, pakeke mai, Māori mai, 
Pākeha mai e whai mana ana ki ngā mahi.  

Nā Louisa-Jane Harley, Tau 13.

Te Rā o Ngā Wāhine Toa
Tēra tētahi rā whakahirahira i haere tahi ai mātou ko Whaea Indi, ko ngā kōtiro Tau 13 hoki ki Te 
Whare Tapere o Te Rauparaha, ki reira ako i ngā tūmomo mahi rerekē pērā i te whakarite i ngā rori 
matua. Mīharo rawa tēnei rā.   Kāore au i te mohio i pēnei te kaha o te wahine, he mīharo katoa ngā 
mareikura, he pēra ki te kuini!

Nā Wailan Parehuia Tuhakaraina-Goddard, Tau 12

Partners Porirua - Women in Trades Expo, Te Rauparaha Arena
Ramere 19 o Poutu-te rangi 2021

Te Ra Umanga
_

Nga Whakataetae
Kapa Haka ā-Rohe

_

I tū ngā whakataetae Kapa Haka ā-Rohe ki te Whare Tapere o TSB.  Ko ngā mea pai o 
ngā Matarau ki ahau ko tā rātou tū.  He pai ngā Matarau ki ahau nā te mea he pai ngā 
patu, ngā rākau me ngā haka o ngā Matarau.

Nā Tuhiwai Hauiti-Parapara
21

Te Whakataetae Kapa Haka ā-Rohe - Rangituhi
Ko wai taku manu, taku ruru koukou?
Taku manu o te pō?
Taku manu kou nui, taku manu kou roa?
Kia whitirere ki runga o Rangituhi
Whakatau hā!  E ko Rangituhi e, HŌ!

Tau ana ngā ruru koukou o te rōpū Rangituhi ki roto o Ōtaki, ki raro i te marumaru o Tararua ki ngā 
whakataetae Kapa Haka ā-Rohe o Te Whanganui-a-Tara ki Ōtaki.  Koinei te tū tuarua o ēnei manu hīteki 
ki ngā whakataetae nei.  Ko te aronga nui o te rōpū Rangituhi ko te whakangahau ki ō rātou whānau, ki ō 
rātou tuakana, teina hoki o te kura me te whakanui i te kaupapa.

I mua i te piki ki te atamira he wairua āmaimai, he wairua āwangawanga engari he wairua hīkaka.  
Ko Te Ahu Potiki rāua ko Te Koha ngā kaitātaki tāne, ko Teiringa, Whakaotirangi, Nivalei rātou ko 
Ngāwhakahonore ngā kaitātaki wāhine.  He rawe tō rātou tū, ā, i mutu tuatoru rātou katoa.

Ko te painga o te tū o Rangituhi ko te tū kaha me te manahua kia puta a matua te kore, matua te pō,  
matua te ao, matua te Hawaiiki ki roto i a mātou.

Whitireia Whakataetae ā-Rohe 2021
I tēnei tau, i tū te whakataetae Kapa Haka ā-Rohe mō ngā kura tuatahi ki Otaki.  Ko te tikanga ka tū kē te whakataetae i te wāhanga 4, 2020 
engari nā te kowheori i hīkina te whakataetae ki te wāhanga 1, 2021.  

I haere mātou ki te Kāreti o Kapiti ki Paraparaumu.  I pōwhiri rātou i a mātou. I kite mātou i ētehi o ngā ākonga o mua mai i te kura.  I kai 
tahi mātou, ā, i tīmata ki te whakarite mō te moe i te mea me oho mōata mātou. I tīmata mātou ki te whakarite i a mātou anō i te 4:30 i te 
ata.  I tino pai ki a mātou te whakamau i ngā pari/tātua me ngā piupiu kia rite mō te atamira.

Ko Te Maiohi rāua ko Te Manea ngā manukura i ārahi i te rōpū i tēnei tau.  Ahakoa ngā whakatau, i te mutunga iho he rawe tā mātou tū, i 
haka, i waiata kaha, ā, he tino pai ngā mea katoa.  I te wā i mutu mātou, i whai wā paku ki ngā mātua ki te kapo i ētehi whakaahua, engari 
me tino tere tā mātou hoki ki te rūma ki te tīni kākahu i te mea i te tatari tētehi kura ki te kuhu atu ki roto i te rūma.

Ko te painga o ēnei mahi ko te tū ki te taha i tō mātou rōpū, ko te tū ki mua i te minenga, ki mua i tō tātou nei kura me ētahi o ō mātou 
whānau, ā, me te mutu tuarua kia haere ki Te Wai Pounamu. 

Huirangi huipapa ka tau hī!

Tīkina ake nei rā te whakahī tuatahi o te whakaeke, nā mātou tonu o Ngā Matarau i whakahī tahi. Haere ana te 
wā, i toro mai a Tūpoutahi rāua ko Kōkā Wikitoria i tā rāua toroparawae ki te kura nei kia whakaako i ngā toi 
rerekē ki roto i te ao hakahaka. 

Nāwai rā, i hua mai he whakaeke manahua hirahira nei nā Te Whānau Winitana i tītakataka ai, nā mātou tonu 
i heke werawera ai.  He wā tōna pea mā Ngā Matarau anō ia e kuhu ki te tairanga whakaeke, hei te 2023 tau 
pea.

Nō mātau rawa atu te maringa nui ki te hao i ngā ika, i ngā reka, i ngā kai o ngā ringaringa o Te Ahorangi. I heke 
te werawera i ō mātou rae i runga anō i te wero i whakatakotohia e mātau kia eke tiketike ai ki te taumata i 
whakatairangatia e te whānau Winitana. E kore rawa e ārikarika te mihi nui, te mihi maioha ki a rātau i tau mai 
ki waenga i Ngā Matarau me ā rātau taonga i oha mai.

Ahakoa te iti me te rahi o ā mātou whiwhinga ki te whakataetae ā-rohe i whakauenuku ai tā Koro Huirangi 
karakia i te tuapapa o tā mātou tūtahi kia Huirangi kia Huipapa mō Te Kauhanga nui te taketakenga. 

Nā te tahito hau anō mātou i whakaaweawe kia riwha, kia pūkeke, kia kiriuka. Nā ō mātou manawanui,  
manawa roa, manawa piharau i tōngakingaki ai te tūtahi ki te whakatū waewae ki  
Te Whanganui a Tara. Kei wareware i a au, he nui ngā whakaheke tōtā kia eke 
a Rangiātea. E kore a Ngā Matarau e ngaro he kākano i ruia mai i Rangiātea.

Nā ngā Tau 13 o Ngā Matarau i tuhi

Nga matarau
_

Kāpuka/Nikau Haerenga ki Zealandia
He tino pai te haerenga ki Zealandia nā te mea i kite ahau i te manu Kākā. 
He pango, he parauri me te whero ngā tae o te kākā. He tino hoihoi tōnā reo 
karanga. 
Nā Rerenoa Haua-Kahaki

He pai te haerenga na te mea i kai mātou ki Zealandia. He hīkoi tino roa, nō reira 
i te hiakai ahau. I kite au i tētahi manu e mau ana i tōna hingareti mā, ko te manu 
Kererū tēnā. He manu nui, he manu momona hoki te Kererū.
Nā Atlanta-Rose Marii

Haerenga
ki Zealandia

21
hari huritau
o Te Kura Māori o Porirua

Nō te wā o Matariki 2001 i whakatuwherahia ai Te 
Kura Māori o Porirua, ā, nō Matariki 2021 i tukuna 
atu te karanga kia whakakotahi mai a iwi, a hapū, a 
whānau, a ākonga hoki ki te whakanui i te 20 tau, 
21 whakatipuranga o te kura nei.  

Ko rau kaumātua ēnā i tae mai i te ata o te Tāite ki te 
whakatuwhera i te hui.  Ko te mahi a pēperekou mā ko te kawe i 
te tapu o ngā karakia o te ata hāpara kia ārahi i ngā whakahaere 
o tēnei hui nui.  Hāunga anō hoki, ki te whakatamarahi i ā rātou 
mokopuna me ā rātou mahi ki te kura. Mā wai e whakamaioha i 
te tamaiti me āna mahi?  Mā wai atu hoki!

Ko rau whānau ēnā i tae mai i te Paraire ki te whakangahau ki 
te taha o ā rātou tamariki.  He whare hau pekepeke, he tārere 
porowhawhe, he mahi toi, he katakata, he menemene, he reo 
Māori te rere o te rā.  Koinei te wā whakaparana o ngā tamariki ki 
ō rātou whānau whānui, ki ō rātou tuakana, ki ō rātou teina anō 
hoki.

Ko rau kura ēnā i tae ki te kanikani i te pō o te Paraire, he ōkawa 
te hanga o ngā kākahu pīataata, he ōkawa hoki a reo mihi. Engari 
ko ōpaki me whakawhanaunga te kai nui o te pō.

Ko rau kura anō ēnā i poro moe i te Hatarei kia tae 
atu ki te whakataetae hākinakina nui rawa atu o 
te ao o Te Kura Māori o Porirua.  He poitarawhiti, 
he poitūkohu, he hakahaka te kai, kia eke ki te 
karamatamata o pākiwaha me te kī atu, ko au te 
raukura o ngā raukura.

Ko rau rahi ērā i tae atu ki te whakakapi i te hui ki te 
karakia nui i te ata o te Rātapu.  Ahakoa atua Hāhi 
mai, atua Māori mai rānei, koinei te wā whakawātea i 
tēnei hui nui whakaharahara o te whānau whānui o  
Te Kura Māori o Porirua.  

Ko ngā moemoeā o te kāhui kaumātua,  
arā Te Whakaruruhau o Te Kura Māori o Porirua 
kia noho ēnei tauira ki raro i ngā mātāpono i 
whakatauhia e rātou i ērā 20 tau kua hori.  Ko te 
Whanaungatanga tēnā i karanga kia hokihoki mai ngā 
Raukura o onamata hei pūmanawa mō ngā Raukura 
o anamata.  Ko te Kaitiakitanga tēnā i whakakao 
i tēnei hunga ki raro i te ara o Te Hau o Matariki 
ki te mauri o tēnei kura.  Ko te Whai Wāhitanga 
tēnā i āhei ai tēnei hunga pīkoko mō ngā kōrero 
me ngā whakaahua o ngā tau kua pahure, te haere 
mai ki te kai.  Kia tae atu ki te Rangatiratanga, e 
whakarangatira ai i ngā akoako o ngā tau kua pahure, 
kia noho ēnei hei mātāpono mō ngā raukura o tō 
mātou kura haere ake nei, haere ake nei.  

Rā kaumatua: 8 o Hurae
I pōwhiri mātou i ngā kaumatua kia eke mai ki runga i te kura.

I tīmata rātou ki te kai ki te rūma kaimahi. I te wā orite i te whakaatūngia ngā mahi toi 
roto i ngā akomanga.  Koinei te whakakitenga Toi a te kura. I hīkoi haere ngā whānau 
katoa ki ngā hurihanga e toru. He whakaahua ā-whānau me ngā kaumātua o ia 
whānau. I kuhu atu ki roto o Poumua i reira he whakakitenga whakaahua mai i ngā tau 
21 o te kura. I kuhu atu hoki ngā kaumātua ki ngā whakakitenga toi, i reira ka pēti rātou 
mō ngā mahi toi a ngā tamariki.

I noho tahi mātou ki te kai i te hāngi i te taha o ngā kaumatua. I waiata rā whanau 
mātou mō ngā tau 21 o te kura.  I kai mātou katoa i tētehi kapu keke. He reka rawa atu.

Ko mahi pai ki ahau i tēra wiki ko te tango whakaahua ki te taha o tōku whānau, te kai i 
te hāngi - he tino reka te heihei, te tākaro kēmu ahakoa ka pau te hau.  Engari ko te tino 
mahi ki ahau ko te whai wā ki te noho tahi ki ōku kaumatua.

Nā Takiata.

Pokaiwhenua
Kia hiwa rā! Kia hiwa rā! Kia hiwa rā ki ēnei kaiomaoma nō 
Poutūārongo e whakapau kaha, e whakapeto ngoi ana ki ngā 
mahi pōkaiwhenua. Ā, i kite, i rongo hoki i te ngenge o ngā 
ākonga heoi anō i kaha, i pakari, i manawaroa tonu rātou tae 
noa ki te mutunga. He rangi pai, he rangi paruhi, he rangi 
pounamu.

Tūwhitia the hopo! 
Nā Poutuarongo

_

30

I haere au ki te kura mō te pōkaiwhenua.  

I te wā i tae mai au ki te kura i haere au 

ki tōku akomanga ki te tīni i ōku kākahu 

me te whakamau i te tīhāte o tōku 

whānau, arā Te Māhuri.  I oma mātou 

i te pōkai whenua, ā, i toa au mō tōku 

reanga.  I toa hoki te whānau Te Māhuri.

Nā Tamati Anderton

I tīmata te pōkaiwhenua i te 16 o Hune. Ko te mahi tuatahi ko te whakamau i 
ngā tihate ā-whānau whai muri ka tangi te pere, ā, ka karakia ā-whānau, ka 
peita kanohi, ka whakapai makawe. 

I haere ā-whānau mātou ki te kōti.  I tīmata a Poutuarongo, ka oma ki te keti 
ka hoki mai.  I oma ētahi o ngā tamariki ki te taha o ngā tuakana. Whaimuri 
i whakarite a Poutokomanawa ki te oma.  I oma ētahi o ngā tamariki o 
Poutokomanawa ki te taha o Poumua. I oma a Poumua ki te puke pātata ki te 
kura o Rangikura.  He pēnā hoki mō te wharekura. He tino tere tā mātou ara 
oma. I mutu te katoa o te kura i te oma i raro i te hāwhe haora. 
 
Ko te whānau Anderton i tuatahi ki ia pou. Arā ko Manaaki, ko Tamati, ko 
Tiaki ngā tama tere o te kura tuatahi. Ko Rehua, Evaraye me Aorangi ngā 
kōtiro tere o te kura tuatahi o ia pou.
Nā Aorangi Harding, Manaaki Anderton, Hawaiiki Rangihuna-Tiatia

I te Rāapa 17 o Pipiri i oma te kura katoa i te 
pōkaiwhenua ā-whānau.  I taku taenga ki te kura 
i haere au ki Ngā Kākano ki te whakamau i taku 
tīhāte Te Pakiaka.  I oma ā-pou ngā tamariki 
mō ō rātou whānau.  I tīmata ngā tamariki o 
Poutuarongo, kātahi ko Poutokomana, whai 
muri atu ko Poumua me Poukaiawha.  E rua 
kiromita te roa o te oma o ngā teina me ētahi o 
Poutokomanawa.  I oma au i te rima kiromita, te 
oma roa i mahia e Poumua me ētahi o Poukaiawha.
Nā Troy Gear

I haere ahau ki te kura.  I whakamau 

kākahu au, ā i peita i tōku kanohi.  I 

oma ahau i te ara roa, ā, i oma hoki 

ngā tamariki.  I toa te whānau Te 

Māhuri.
Nā Te Aowera Harding

Poitarawhiti 2021

Te Rōpū Kora
I mau mātou ngā kōtiro i ngā panekoti roa mō te poitarawhiti.  I te tīmatanga o 
tēnei wāhanga e rua ngā kēmu i toa i a mātou.  I tākaro mātou i ngā kēmu 10 mō te 
wāhanga katoa o te whakataetae i ngā Rāhoroi.  

Nō muri atu i te whakataetae ā-kura i tū ki Rānui i kaha ake tā mātou tākaro ki ngā 
whakataetae i ngā Rāhoroi.  Ko te painga o te painga o te poitarawhiti i tēnei tau 
ko te tākaro ki te taha o ō mātou hoa, ko te ngahau me te tākaro mō te rōpū Kora.  
Ahakoa te mamae o te tinana me te maha o nga kemu i hinga, i tākaro tonu ki te 
mutunga. 
Nā Ngawhakahonore Matakatea rāua ko Miria Pomare

Te Rōpū Mural tīmata a Mura ki ngā mahi whakawai tino ngawari pērā i 
ngā nekehanga ki roto ki waho, ngā hau e whā, me ētahi 
atu nekehanga whakawai, ā, kātahi ko ngā whakawai uaua 
ki te taha o whaea Te Rua.  I a mātou e whakanake haere 
ana ka ngāwari haere aua ngohe ki te rōpū, ā, ka haere tonu 
ta mātou ako i ētahi nekehanga hou me te whakawai i te 
poitarawhiti. 

I mua i tā mātou whakawai ka whakamahana i ō mātou 
tinana i te tuatahi. Ko te pāinga o te ako i ētahi mea hou mō 
te poitarawhiti, ina ka raru haere tētahi ki ngā nekehanga, 
ki ngā mahi rānei mō te poitarawhiti e āhei ana mātou 
te awhina i taua tangata. I haere mai taku whaea kēkē ki 
te awhi, te whakaako me te whakahaere i tō mātou rōpu 
poitarawhiti.Nā Te Manea Tereu-Bell

I tū te whakataetae netipōro i te 1 o Hūrae ki ngā kōti o Rānui.  Ko Kora te ingoa o tō mātou tīma.   

Ko ngā kaitākaro o tō mātou tīma ko mātou ko Miria, ko Ngawaina, ko Kymani, ko Awhina, ko 

Whakaotirangi, ko Te Ahorangi, ko Ngawhakahonore me Mahana.  Ko Matua Tuhiwai te kaiāwhina o tō 

mātou tīma.  I tākaro mātou ki te whakataetae mō te kura.  I tākaro kaha mātou ahakoa i taka ētahi o ngā 

kaitākaro o tō mātou tīma.  E 3 ngā kēmu i toa i a mātou, e 2 ngā kēmu i hinga.  Ko ngā mea pai ki ahau o 

te netipōro ko te mahi i ngā mahi tika, ko te tākaro me te tākaro i te kēmu.  He rawe ki ahau te tākaro i te 

netipōro.
Nā Ruiha Te Tana

I te 1 o Hūrae i tū tētahi whakataetae netipōro ki ngā kōti o Rānui.  Ko te ingoa o tō mātou tīma ko te 

tīma Ahi.  I whakawai tō mātou tīma ki te taha o te tīma Wera.  Tokorua ngā tama i uru ki te tīma Wera 

ko Tauwhiro rāua ko Te Maiohi.  E rima ngā kēmu i toa i tō mātou tīma, e rua ngā kēmu i hinga.  Ko ngā 

kaiwhakahaere o tō mātou tīma ko Whaea Amiria rāua ko Whaea Esta.

Whakataetae Netipōro
Nā Jayden Gough

I te 1 o Hurae 2021, i haere ētehi o mātou 
o Poumua, o Poutokomanawa ki ngā kōti 
poitarawhi ki Rānui, mō te whakataetae 
poitarawhiti te take.

E toru ngā tīma o te kura i haere. I tākaro 
ngā tīma katoa i ngā kēmu e whitu. I toa 
mātou i ngā kēmu katoa. Nā reira i toa te 
tīma Wera i te katoa o te tonamana.  Ko 
te tīma uaua ki a mātou ko Ahi he tima 
anō nō te kura. Ko te take i uaua, i te mea 
e mōhio ana rātou ā mātou nekehanga, ā 
mātou mahi hoki.
 
Ko Whaea Te Rua raua ko Whaea Chelsea 
ngā kaiwhakahaere mō te tīma Wera.  
He pai ngā kemu engari i tere pau te hau 
te katoa o te tīma. Kaore mātau o Wera 
i hinga i tētehi kēmu. Ki a mātou, i toa 
mātou i te tonamana.  He rawe i te mea i 
whai wāhi ngā tama ki te tākaro, ahakoa 
i te tuatahi kāore i te tino mōhio me aha, 
heoi i te mutunga he tino pai ahau.  I whai 
wāhi hoki mātou ngā kōtiro nō ngā karapu 
ki te tākaro ki te taha o ētehi o ngā kōtiro 
o Mura.  He rawe te tonamana.
Nā Cassidy Karika rāua ko Tauwhiro Puna

Te Ra Tihate Māwhero
_ _ _

Ko te kaupapa nui o te mau i te tīhāte āawhero ko te aukati i te patu o tētahi i tētahi atu 
me te whana i ngā hoa ki te kura. He rawe te rā ti-hate mawhero ki a au nā te mea ko 
mawhero taku tino tae ki ōku kakahu e mau ana. 
Nā Rerenoa Haua Kahaki

E kii ana a Hera i mau ia i 
tētahi pōtae mawhero, ngā 
tarau māwhero me te tīhāte 
māwhero. I tino harikoa te rā 
mawhero ki ahau. 
Nā Hera Harris.

He harikoa ki au ki te hikoi i mua i te kura ki te atamira ki waho. He makawe māwhero ō māua ko taku teina a Quinn. I mau au tōku tīhāte mawhero ki te whakanui te 
kaupapa.
Nā Nixon Parsons

Ko te take i whakanui mātou i te rā māwhero nā te mea e pīrangi ana mātou te whakamutu i te mahi wetiweti i roto i ngā kura katoa i Aotearoa. I tuhi mātou i tētahi waiata, i whakamau hoki mātou i ngā tīhate māwhero.
Nā Te Aomihia Kupenga 

Ko te take o te rā māwhero ko te whakamutu i te 
mahi wetiweti ki ngā tāngata katoa. I waihangahia 
e te Kura Māori o Porirua tētahi kanikani ki runga 
i te atamira me whakamau i ngā tīhate māwhero.  I 
tuhi hoki mātou i tētahi waiata e pā ana ki te tēnei 
kaupapa hirahira.
Nā Ocean Farrow

Ko te rā māwhero, he rā i whakamau 
ngā tamariki o Te Kura Māori o 
Porirua i tētahi tīhate māwhero. 
Ko te tikanga o te tīhate ko te 
whakakore i te whaiwhai ki te kura, 
ko te whakaatu hoki i te aroha me 
whakaaro nui ki ngā tangata katoa.
Nā Leah Nordstorm 

I te Kura Māori o Porirua, i te ra mau kakahū māwhero ...

I mau tihate, kāmeta, tūtū me ngā koti māwhero ngā tamariki 
me ngā kaimahi. He ātaahua ngā kākahu pīata o ngā teina. I 
mau a Te Huawai rāua ko Awanuiarangi i ngā tīhate mīharo i 
peitahia e rāua.  

I hikoi mātau ki te atamīra i waho atu i Ngā Kākāno. I tīmata 
a Poumua ki te whakatauira ki ngā teina. I kanikani ētahi. I 
tito waiata te rōpū pūoro o Matua Tuhiwai i te wā Ara Ako. I 
whakaako rātou i tēnei waiata ki a mātou o Poumua. I waiata 
mātou tēnei waiata ki te kura.

Nō reira, me aukati te whakaweti.  Me aroha ki te tangata 
ahakoa ko wai. 

Nā Kahukura Tiopira-Martin, Ataahua Ellis, Tennessey 
Manihera.

I te 21 o Haratua, i tū te rā mau kakahū māwhero. Ko te take o te tae māwhero kia whakanui i te aukati o te whakaweti me te whakakore i te whakaweti. He rā mō 
te katoa o ngā tangata o Aotearoa kia whakakore i te whakaweti.

Wananga
I te Rāhina 16 o Hereturikōkā i haere ngā kōhine o Te Puawaitanga ki 
Orongomai Marae ki te taha o Whaea Tinamaree Kaipara rāua ko Matua 
Chris Winitana. I ako mātou i ētahi waiata, i ako hoki mātou me pēhea te mahi 
i te whakamarumaru whaiaro. Ko tētahi mea anō i akongia e mātou, ko te 
whakamahi i ētahi o ngā momo rākau me ētahi nekehanga o Te Ika a Ngahue. 

Nā matua Chris mātou i whakaako me pēwhea te mau i ngā rākau.  
Ko ngā mea ngoikore mā mātou ko te oho moata i te ata me te moe tōmuri i te pō. 

I tino whakamā ahau i te wā i taka te rākau mai i aku ringa, nā te mea i te wā ka taka te 
rākau ka mahi mātou i ngā pana whakaatu. Ko ngā tino painga i ako mātou ngā kōtiro o Te 
Puawaitanga ki te mahi tahi.
Nā Whaea Tee ngā pūrakau i tuku.  I kōrero ia mō ngā panonitanga kua kaha rangona i ngā 
tau , ā, ngā wāhanga whitawhita kua kaha wareware hoki i roto i ngā pūrakau pērā i te 
arohanui, te whakapapa me te tukuihotanga.

Kei te pirangi anō mātou te whai i ēnei mahi, te noho tahi kia ako i te kapa haka, ngā waiata 
hōu, ngā nekehanga hōu me te whakamarumaru whaiaro.  He tino painga ēnā akoranga ki 
a matou.   Ko te tūmanako ka mahi anō mātou i tēnei wānanga. 

Nā Akela Youmans - Johnston rātou ko Michelle Gough, Cortearz Howell

Tāreikura
_

Wananga Whatukura
_

I te wiki ono o te wāhanga tuatoru o tēnei tau i tū 
te wānanga Whatukura.  I whakanoho a Matua 
Beau i a mātou ki te whakamārama i ngā mahi o 
te rā.  Whai muri atu i tērā i whakarōpūhia mātou 
e Matua.  He maha ngā mahi i whakaharatauhia e 
mātou mai i te whana ki te rutu.  I mahi mātou i ēnei 
mahi mō ētahi haora, ā, i tākaro hoki mātou i tētahi 
kēmu e kīia ana ko ‘Hopu Ariki’.  E rua ngā rōpū ki 
ia taha mō tēnei kēmu.  Kātahi ka haka mātou ki 
roto i te ua.  Ā muri atu i tērā i tīni kākahu te nuinga 
o mātou, nā te haumākū o ngā kākahu, engari te 
toenga kāre i mauria mai he kakahu anō, he kakahu 
hākina ranei. I te tino mākū rātou. I hangā e mātou 
tētahi haki i te mutunga o te rā, i whai ingoa atua 
hoki ngā rōpū.

Nā Taine Marshall

Te Wiki Ūmanga ki TKMP
9 - 12 o Akuhata 2021

I te wiki tuatoru o te wāhanga tuatoru i tae mai ngā Pirihimana, 
ngā Kaipatu Ahi, a Ngāti Tūmatauenga, Te Tauārangi me ngā 
kaimahi nō Te Tauā Moana ki Te Kura Māori o Porirua ki te kōrero 
ki ngā tauira o Te Puawaitanga.  I ia rā o te wiki rā ka rerekē te 
rōpū e kauhau ana, te whakaatu i ā rātou momo mahi me te 
pōwhiri atu ki te hunga e whakaaronuitia ana ki ētahi o ngā momo 
mahi umanga rā hei te wā ka puta rātou i te kura tuarua.

E whai nei ko ngā whakaaro o ngā tauira mō te āhuatanga o taua 
wiki rā.

He ākonga Tau 9: Akela Youmans-Johnstone
Ko te mahi i tino rata ki ahau i taua wiki rā ko te mahi i te taha o 
ngā kaipatu ahi.  I whai wā ahau ki te kuhu ki ngā kākahu o ngā 
kaipatu ahi me te mea hoki he tino taumaha ngā kākahu katoa, 
mai i te tarau, ki te koti, ki ngā hū hoki.  I pai hoki ki ahau te 
rāweke ki ā rātou rawa i runga i te taraka patu ahi.

He ākonga Tau 11: Te Hika Madams
I pai ki ahau te kōrero ki ngā Pirihimana me ā rātou kurī.  I pai ki ahau te mātakitaki i ngā Pirihimana e tohutohu ana i ā rātou kurī me te pai hoki o ngā kurī ki te aro pū ki ngā momo tohutohu.  I pai hoki ki ahau te raweke i roto i te waka o te Pirihimana me te whakamahi i te whakapaoho reo.  Katakata katoa ōku hoa ki te whakarongo ki tōku reo i runga i te mea whakapaoho reo me taku harikoa hoki ki te raweke haere i te mea nei.

He ākonga Tau 12: Matua-a-Iwi Solomon
I pai ki ahau te taenga mai o Ngāti Tūmatauenga i te mea i te kaha taku tirotiro haere ki ngā mea katoa i kawe i ngā hōia i roto i ā rātou pēke kawe.  I pai ki te raweke i ngā rawa pērā i te whakatū tēneti me te mau i tētahi koti hauora taumaha rawa atu nei.

He ākonga Tau 10: Tira Paki
I pai te wiki umanga ki ahau i te mea i kite i ētahi mahi rerekē.  I pai ki ahau te 
whakarongo ki ngā kōrero mō Te Tauā Moana.  Ehara i te mea kei te hiahia ahau 
ki te kuhu ki tēnei mahi, engari he mahi tēnei e hiahiatia ana e tōku teina, a 
Meretini, ki te whai.

He ākonga Tau 13: MatuaKore Ratana
I pai ki ahau a Ngāti Tūmatauenga.  He pai ki ahau te whakarongo ki ngā kōrero 
o SGT Heta me te mahi i ētahi mahi a te hōia.  Whai muri i tēnei tau kei te pīrangi 
ahau ki te haere ki reira, ki te whai i tērā momo mahi.  



40

te MahuriTe Whānau

Ingoa:  Rehua Anglem

Pakeke:  5 ngā tau

Pou:   Poutuārongo

Kōrero:  He rawe te mahi tuhituhi me te  

  tākaro kēmu ki ahau i ngā wā   

  whānau.

Ingoa:  Nixon Parson
Pakeke:  6 ngā tau
Pou:   Poutuārongo
Kōrero:  He rawe ngā mahi   
  hākinakina ki    
  tōku whānau

Ingoa:  Tamati AndertonPakeke:  9 ngā tauPou:   PoutokomanawaKōrero:  He whānau pai a Te Māhuri     ki ngā mahi kaiaka. He tino     tere ngā tamariki ki te oma.     He rawe te wairua ki roto i te    whānau hoki

Ingoa:  Cassidy Karika
Pakeke:  11 ngā tau
Pou:   Poumua
Kōrero:  He whānau autaia ki   
  ngā mahi hākinakina,  
  he whānau kikī ana ki ngā  
  tamariki autaia anō hoki.

40

Ingoa:  Atarea Paull
Pakeke:  9 ngā tau
Pou:   Poutokomanawa
Kōrero:  He tino pai tō mātou     whānau ki te mahi     hākinakina, ā, he kaha     ngā tuakana ki te awhi i    a mātou.

41

       
Ingoa:  Pakanui Kupenga
Pakeke:  11 ngā tau
Pou:   Poumua
Kōrero:  He rawe tōku whānau nā te   
  mea i toa i te kaiaka. He rawe   
  hoki te whare o Te Māhuri, kua  
  kī ki ngā taonga papai. He tino  
  autaia hoki ō mātou teina.
  

Ingoa:  Nikau Thomas
Pakeke:  15 ngā tau
Pou:   Poukaiāwha
Kōrero:  I tēnei tau ko Te Mahuri kei runga    mā ngā mea kura maha rawa.     Ohorere katoatia au ki      te pārekarekatanga ā ngā teina ki    ngā kēmu otirā ngā mahi katoa ā te    whānau Te Mahuri. Kei runga rawa.

       
Ingoa:  Te Hika o Te Ahi Madams
Pakeke:  16 ngā tau
Pou:   Poukaiāwha
Kōrero:  He pai te whakawhanaungatanga  
  ki te taha o ngā teina i te wa ka  
  mutu, na te mea e ahei ana ahau ki  
  te hoki ki te kainga.

Ra Kaiaka 
_

42



43 43



44

TE WHĀNAU Te Māhuri

Puriri

Rimu

Kāpuka

TE WHĀNAU Te Pihinga

Kahikatea

Pōhutukawa

Nīkau

TE WHĀNAU Te Pakiaka

Karaka

Putaputawētā

Tītoki

TE WHĀNAU o ngā Kākano

Rātā

Tōtara

Tau 9

Tau 9
Tau 10

Tau 11

Tau 12

Tau 13

TE WHĀNAU Te Puawaitanga

AIMS Games

Cross Country - Regional Team

Poitarawhiti - Kanaku

60

Poitarawhiti - Kora

Poitarawhiti - Mura

Poiwhana - Tau 1-2

Poiwhana - Tau 3-4

62

Poiwhana - Tau 5-6

Poiwhana - Tau 7-8

Rīki Whutupōro Tokoiwa

Te Puawaitanga - Poitūkohu

Te Puawaitanga - Whutupōro

Waka Ama - Hukatai

Waka Ama - Kuranui

Waka Ama - Rangituhi

Waka Ama - Rehutai

Waka Ama - Te Mana o Kupe

Waka Ama - Whitireia

Ngā Matarau o Te Puawaitanga

Ngā Matarau o Te Puawaitanga Pukana

Ngā Tōtara Whakaruruhau 2021

Ngā Kaimahi

Ngā Kaimahi o Pou Mua

Ngā Kaimahi o 
Poutokomanawa

Ngā Kaimahi o Poutūārongo

Ngā Kaimahi o Te 
Puāwaitanga

Ngā Kaimahi o Te Whare Kōnae

Ngā Rito

